
I. UMUMIY QOIDALAR

1. «Toshkent shahar dori - darmon» aksiyadorlik jamiyatini dividend siyosati to'g'risidagi mazkur nizomi

(keyinchalik matnda- «Nizom») quyidagilarga asosan ishlab chiqildi: O'zbekiston Respublikasini

amaldagi qonunchiligi, «Toshkent shahar dori - darmon» aksiyadorlik jamiyatsining Nizomi (keyinchalik

matnda –Jamiyat), korporativ boshqaruv tizimini takomillashtirish buyicha Xay'at yig'ilishining

2015 yil 31 dekabrdagi №9 sonli bayonnomasi bilan tasdiqlangan korporativ boshqaruv Kodeksi va

Jamiyatni boshqa ichki xujjatlariga asosan.
     Mazkur nizomda AJning dividend siyosatida aks ettiriladigan va oshkor etiladigan umumiy

masalalar keltiriladi.

2. Jamiyatni dividend siyosati aksiyadorlarni farovonligini oshirish va Jamiyatda

kapitallashtirishni o'sishini ta'minlashga qaratilgan. Nizomni maqsadi bo'lib aksiyadorlarni va

boshqa manfaatdor shaxslarni Jamiyatni dividend siyosati xakida xabardor qilish xisoblanadi.

Mazkur nizom aktsiyalar bo'yicha dividendlar mikdori va ularni to'lash tartibi bo'yicha Jamiyatni

Kuzatuv kengashi tavsiyalar ishlab chiqishinibelgilash uchun mo'ljallangan.

Agar Jamiyat aksiyadorlariga dividend to'lashga bog'liq masalalar O'zbekiston Respublikasini

«Aksiyadorlik jamiyatlari va aksiyadorlarni xuquqlarini ximoya qilish to'g'risida» gi qonuni,

O'zbekiston Respublikasini boshka me'yoriy xuquqiy xujjatlari, Jamiyat Nizomi va mazkur nizom

bilan tartibga solinmasa, u xolda bu masalalar aksiyadorlarni xuquq va manfaatlarini

ta'minlash zarurligidan kelib chiqib xal etiladi.

3. Mazkur dividend siyosati 2016-2018 yillarda ishlab chiqildi. «Toshkent shahar dori - darmon» aksiyadorlik jamiyati bu davrda sof foydaning 5% ini zaxira fondiga yo’naltirishni maqsad qilgan.. Qolgan mablag’ni aksiyadorlar umumiy yig’ilishi asosida ustav fondini kapitallashtirish bilan jamiyatni rivojlantirishga, oddiy aksiyalar buyicha dividend to’lovi, shuningdek kuzatuv kengashi, ijro organi va taftish komissiyasilarini rag’batlantirishga yo’naltiradi. 
4. Jamiyat kapitallashtirishni o'sishini aktsiyalardan daromad olish bo'yicha aksiyadorlarni mulkiy

manfaatlarini qanoatlantirishni asosiy usuli deb xisoblaydi. Dividend siyosati aksiyalarni bozor qiymatini oshirish maksadida Jamiyat daromadini iste'mol qilinayotgan va kapitallashtirilayotgan qismlari o'rtasidagi mutanosiblikni optimallashtirishga qaratilgan.

5. Jamiyatni dividend siyosati quyidagi asosiy tamoyillarga asoslanadi:

· Oydinlik tamoyili, bunda dividend siyosatini amalga oshirishda ishtirok etuvchi taraflarni

axborotni belgilashi va oshkor etilishi tushuniladi, shu jumladan dividend miqdori va uni to'lash

xaqida qaror qabul qilishni tartibi va shartlari

· O'z vaqtidalik tamoyilida dividend to'lovlarini amalga oshirishda vaktinchalik cheklanishlar

belgilanadi

· Asoslanganlik tamoyilida dividend mikdori va to'lovlari xaqidagi qaror faqat jamiyatda

ijobiy moliyaviy natijalar erishilganda qabul qilinadi, shuningdek jamiyatni xaqiqiy moliyaviy

holatidan kelib chiqib rivojlanish rejalari va uni investitsion dasturlari xisobga olinadi.

· Adolat tamoyilida dividend miqdori va to'lovlari xaqida qabul qilinayotgan qarorlar

xaqidagi ma'lumotlarni olishda aksiyadorlarga teng xuquqlilik ta'minlanadi.

· Ketma-ketlik tamoyilida dividend siyosatini bajarish jarayonlari qat'iy tartibda

bajariladi.

· Rivojlanish tamoyilida korporativ boshqaruv jarayonlarini yaxshilash doirasida dividend

siyosatini doimiy takomillashtirish va jamiyatni strategik maqsadlari o'zgarishi bilan bog’lik

nizomlarni qayta ko'rib chiqish bajariladi.

· Barqarorlik tamoyilida Jamiyat dividend to'lovlarini mustaxkam darajasini ta'minlashga

xarakat qiladi.

6. Aksiyalar joylashivi bo'yicha dividend to'lash xaqidagi qaror (e'lon) qabul qilish jamiyatni huquqi xisoblanadi. Aksiyadorlarning umumiy yig’ilishi aksiyalar buyicha dividendlar to’lanishini yoki to’lanmasligi haqidagi qarorni qabul qilishi mumkin
7. E'lon qilingan dividendlarni to'lash jamiyatni vazifasi xisoblanadi.

Dividend to'lash bilan bogliq xarajatlarni (shu jumladan soliq tulovlarini xisoblash va ushlab

qolish, dividendlarni o'tkazib berish, pochta xarajatlari) dividend olayotgan aktsidordan ushlab

qolinmaydi, boshqaruv organi qarori bilan. Bu vazifani bajarmaslik uchun jamiyat O'zbekiston

Respublikasi qonunchiligiga muvofiq aksiyadorlar oldida javobgar bo'ladi.

8. Dividendlar quyidagi aktsiyalar bo'yicha xisoblanmaydi va to'lanmaydi:

· joylashtirilmagan

· Jamiyat o'zi tomonidan sotib olingan bo'lsa

· O'zbekiston Respublikasi qonunchiligida nazarda tutilgan boshqa xollarda

9. «Aksiyadorlik jamiyatlar va aksiyadorlar xuquqlarini ximoya qilish to'g'risida» gi Qonunning

54-modda 1-qismida ko'rsatib o'tilgan hollarda jamiyat aksiyalar bo'yicha dividend to'lash

xaqidagi qarorni qabul qilishga xaqli emas.

II. DIVIDENDLARNI MIQDORINI VA XISOBLANISHINI

BELGILASH TARTIBI

10. Jamiyat birinchi chorak, yarim yillik, tuqqiz oylik va moliyaviy yil natijalari bo'yicha

aktsiyalarga dividendlar to'lash xakida karor (e'lon) qabul qilishi mumkin, 8-bandda

ko'rsatilgan xolatlardan tashkari.

Birinchi chorak, yarim yillik, tuqqiz oylik va moliyaviy yil natijalari bo'yicha aktsiyalarga

dividendlar to'lash xakida karor (e'lon) tegishli davr tugaganidan so'ng uch oy mobaynida qabul

qilinishi mumkin.

Dividendlar jamiyat ixtiyorida bo'lgan sof foydadan yoki avvalgi yillardagi taqsimlanmagan

foydadan to'lanishi mumkin. Imtiyozli aktsiyalar bo'yicha dividendlar jamiyatni maxsus shu maksadda

tashkil bo'lgan fondlari xisobidan to'lanishi mumkin. Bunda dividendlarni o'z vaqtida to'lash

maksadida va jamiyatni aylanma mablaglaridan dividend to'lashga olingan mablaglar natijasida

jamiyatni moliyaviy xolatini yomonlashishini oldini olish uchun jamiyat foydasi xisobidan umidsiz

debitor qarzdorlik bo'yicha zaxira tashkil etiladi.

11. Jamiyat aksiyadorlarini umumiy yig'ilishi xar toifadagi aktsiyalar bo'yicha dividend to'lash

xaqida qaror qabul qiladi. Jamiyatni Kuzatuv kengashi aksiyadorlar umumiy yig'ilishiga

dividendlar miqdori va to'lash tartiblari xaqida tavsiyalar taqdim etadi. Dividenlar miqdori

Kuzatuv kengashi tavsiya qilgan miqdordan yukori bo'lishi mumkin emas.

12. Dividendlar to'lash bo'yicha aksiyadorlar umumiy yig'ilishi qarorida (e'londa) quyidagilar

belgilanadi:

· Dividendlar to'lanadigan aksiyalar turi (toifasi)

· Ma'lum bir aktsiyani bir donasiga dividend miqdori

· Dividendlar to'lashni muddati, tartibi va davriyligi

    Jamiyat qonunchilikda belgilangan xolatlarda dividend xisoblash (to'lash) xakida qaror qabul

qilishga xakli emas, shuningdek qonunchilikda belgilangan muddatlarda oddiy aktsiyalar bo'yicha

dividendni to'liq to'lash imkoniyati yo'q bo'lganda.

13. Aksiyadorlar umumiy yig'ilishiga aktsiyalar dividend to'lovi miqdori bo'yicha Kuzatuv

kengashini tavsiyasi quyidagi omillardan kelib chiqib belgilanadi:

· Auditorlik xulosasi bilan tasdiqlangan moliyaviy xisobotlarga muvofiq sof foyda miqdori

· Jamiyatni kelgusi davrlarga tuzilgan moliyaviy-xo'jalik rejalari

· Tegishli davr yakuni bo'yicha Jamiyatni aylanma mablag'lari tuzilishi

· Tegishli davr yakuni bo'yicha Jamiyatni majburiyatlari

14. Tavsiya qilinayotgan dividendlar mikdorini belgilashda Kuzatuv kengashi Jamiyatni kelgusi

davrlarga bo'lgan moliyaviy-xo'jalik rejalarini, aylanma mablaglarni joriy xolatini va

Jamiyatni majburiyatlarini inobatga olishi kerak. Jamiyat aksiyadorlari umumiy yigilishiga

dividendlar to'lovi bo'yicha tavsiyasi Jamiyatni kelgusi davrlarga bo'lgan moliyaviy-xo'jalik

rejalarida nazarda tutilmagan Jamiyatni qo'shimcha moliyalashtirishga jalb qilish yoki boshqa

xarajatlarga olib kelmasligi kerak.

III. DIVIDENDLARNI TO'LASH TARTIBI VA MUDDATLARI

15. Jamiyat dividend to'lovlarini pul mablag'lari yoki qonunchilikda ruxsat etilgan boshka to'lov

vositalari bilan amalga oshiradi. E'lon qilingan dividendlar O'zbekiston Respublikasi milliy

valyutasida yoki aksiyador-norezidentni yozma talabnomasiga asosan unga xisoblangan dividend

to'lovlarini aksiyador-norezident ko'rsatib o'tgan bank xisob raqamiga erkin konvertatsiya

qilinadigan valyutada o'tkazib berishi kerak.

16. Dividendlarni to'lash muddati Jamiyat aksiyadorlarini umumiy yigilishi qaroriga asosan

belgilanadi, lekin ushbu qaror qabul qilingan kundan boshlab 60 kundan ortib ketmasligi

kerak.

17. Agar Jamiyatni qimmatli qogozlari egalari aksiyadorlarni umumiy yig'ilishi tomonidan

belgilangan muddatda xisoblangan dividendlarni ololmagan bo'lsa, u xolda Jamiyat bunday

(talab qilinmagan) dividendlar to'lovini davom ettiradi. Talab qilinmagan dividendlarni

to'lov davri e'lon qilingan dividendlar to'lovi bo'yicha Jamiyatni to'lov majburiyatlari muddati

tugagan kundan boshlab uch yildan ortib ketmasligi kerak.

18. Jamiyatni aybi bilan aksiyadorlar umumiy yigilishi belgilab bergan muddatlarda

dividendlar to'lanmasa, u xolda O'zbekiston Respublikasi Markaziy banki tasdiklab bergan

qayta moliyalashtirish ko'rsatkichlari bo'yicha to'lanmagan dividendlarga jarima (penya)

xisoblanadi. To'lanmagan dividendlar bo'yicha jarima mikdori to'lanmagan dividendlar mikdorini

50 foyizidan ortib ketmasligi kerak.

19. Aksiyadorlar bilan ishlarni tashkil kilish va olib borish vazifalari yuklatilgan Jamiyatni

tashkiliy bo'linmasi buxgalteriya bo'limi bilan mazkur nizomda ko'rsatib o'tilgan dividendlarni

to'lovga tayyorlash, boshqarish va to'lov jarayonini bajarish uchun barcha zarur ishlarni amalga

oshiradi.

20. Xar qanday aksiyador aksiyalar bo'yicha dividend to'lovlarini xisoblash tartibi,

dividendlarni soliqqa tortish, dividendlarni to'lash shartlari xaqidagi ma'lumotni olish uchun

Jamiyatga murojaat qilishga xaqli.

21. Aktsiyalar bo'yicha dividendlar olish xukukiga aksiyadorlar umumiy yigilishi o'tkazilishi uchun

shakllangan jamiyat aksiyadorlari reestriga kiritilgan shaxslar ega bo'ladi.

22. Agar aktsiya ulushli xolatda bo'lsa, u xolda dividend aksiyadorlar o'rtasida ularni ulushiga

mutanosib tarzda taqsimlanadi.

23. Aksiyador o'zi xaqida ma'lumotlar o'zgargan taqdirda bu xaqida uni aksiyalariga bo'lgan

xuquqini xisobga oluvchi investitsion vositachi va qimmatli kog’ozlar Markaziy depozitariysini

xabardor qilishi kerak. Agar aksiyador o'zi xaqida o'zgargan ma'lumotlar to'g'risida Markaziy

depozitariyni va investitsion vositachini xabardor qilmasa, u xolda buni natijasida

aksiyadorga yetkazilgan zarar buyicha ular javobgar bo'lmaydilar.

24. Agar aksiyador o'zini bank rekvizitlarini yoki dividendlar o'tkaziladigan manzilni to'g'ri

ko'rsatmagan bo'lsa yoki Jamiyatni bu rekvizitlar xakida xabardor qilmagan bo'lsa, u xolda

Jamiyat aksiyadorga yetkazilgan zarar bo'yicha javobgar bo'lmaydi. Aksiyador aybi bilan noto'gri

utkazilgan mablaglar Jamiyatga qaytarilgandan so'ng, ularni qaytadan aksiyadorni aniklangan

rekvizitlariga utkazishda mablaglarni qaytishi va qaytadan o'tkazilishiga ketgan sarf

xarajatlar ushlab qolinadi.

25. Aktsiyalar bo'yicha aksiyadorlarga dividendlar to'lash davrida Jamiyat soliq agenti

xisoblanadi va O'zbekiston Respublikasi qonunchiligi bo'yicha qimmatli qog’ozlardan olingan

daromaddan olinadigan soliq miqdori chegirib tashlangan xolda xisoblangan dividendlarni

to'lovini amalga oshiradi. Soliqqa tortishni standart ko'rsatkichlari qo'llash mumkin bo'lmagan

aksiyador bu xaqida O'zbekiston Respublikasi qonunchiligida belgilangan tegishli xujjatlarni

Jamiyatga taqdim etadi.

IV. E'LON QILINGAN DIVIDENDLARNI TO'LASH UCHUN JAVOBGARLIK

26. Jamiyat aktsiyalarni turi bo'yicha e'lon qilingan dividendlarni to'lashi kerak.

27. Dividendlar to'lash davrida xech bir aksiyador to'lov muddatlari bo'yicha ustunlikka ega

emas.

Jamiyat tomonidan oddiy aktsiyalar bo'yicha dividendlar to'lashda aksiyadorlarni teng

xukukliligiga rioya etiladi. Bunda Jamiyat yirik aksiyadorga dividendlar to'lashga xakli emas,

agar buni natijasida belgilangan muddatlarda minoritar aksiyadorlarga dividend to'lash

ta'minlanmasa.

28. Jamiyatni ijro organi to'liq va o'z-vaqtida Jamiyat aksiyadorlariga dividend to'lanishi uchun

javobgar bo'ladi. Ijro organi ustidan nazoratni Jamiyatni Kuzatuv kengashi va Taftish

komissiyasi olib boradi.

29. Xisoblangan dividendlarni to'lovini ta'minlash maqsadida Kuzatuv kengashi o'zini

majlislarida dividend to'lash jarayoni xaqidagi savollarni ko'rib chiqadi. Jamiyatni ijro organi

aybi bilan dividend to'lovlari to'liqsiz yoki kechiktirib bajarilayotgan bo'lsa, u xolda

Jamiyatni Kuzatuv kengashi aybdor shaxslarga nisbatan javobgarlik choralari belgilaydi va

qo'llaydi.

30. Agar Jamiyat o'zini majburiyatlarini bajarmagan bo'lsa, u xolda aksiyadorlar aktsiyalar turi

bo'yicha e'lon qilingan dividend to'lovlarini sud tartibida talab qilishga xaqli.

31. Jamiyat unga yuklatilgan soliq agenti majburiyatlarini tegishli tartibda bajarmagan bo'lsa,

ya'ni dividendlardan soliq summalarini ushlash va o'tkazib berish vazifalari to'liq bajarmagan

bo'lsa, Jamiyat O'zbekiston Respublikasi qonunchiligiga muvofiq javobgar bo'ladi.

V. AXBOROTNI OSHKOR ETISH TARTIBI

32. Mazkur nizom va bunga kiritiladigan o'zgarishlar va qo'shimchalar jamiyat boshqaruv organi majlis bayonnomasi imzolangandan so'ng o’n kun davomida Jamiyatni korporativ veb-saytida oshkor etiladi.

33. Aksiyadorlar umumiy yig'ilishida dividendlar to'lash xaqidagi qaror qabul qilinayotganda

Jamiyat qonunchilikda belgilangan tartibda xaqiqiy xolatlar xaqidagi ma'lumotlarni oshkor

etadi. Bunda Jamiyat tomonidan elektron pochta orqali aksiyadorlarga dividend xisoblanganligi

xakida ma'lumot jo'natiladi.

34. Dividendlar to'lash bo'yicha Jamiyat o'zini majburiyatlarini bajarish xolati bo'yicha Jamiyat

qonunchilikda belgilangan tartibda xaqiqiy xolatlar xaqidagi ma'lumotlarni oshkor etadi.

VI. YAKUNIY QOIDALAR

35. Mazkur nizom va unga kiritiladigan o'zgarishlar va qo'shimchalar aksiyadorlar umumiy

yigilishi qarori bilan tasdiqlanadi.

36. Mazkur nizomga o'zgarish va qo'shimchalar Jamiyatni Kuzatuv kengashi a'zolari, Jamiyatni

Taftish komissiyasi, Jamiyatni ichki audit xizmati va Jamiyatni ijro organi raxbari

takliflariga asosan kiritiladi.

37. Agar mazkur nizomni ayrim moddalari O'zbekiston Respublikasini amaldagi qonunchiligi yoki

Jamiyat Nizomi bilan to'g'ri kelmasa, u xolda bu moddalar o'z kuchini yo'kotadi va mazkur

nizomga tegishli o'zgartirishlar kiritilgunga qadar o'sha moddalarga tegishli masalalar

O'zbekiston Respublikasini amaldagi qonunchiligi yoki Jamiyat Nizomi bilan xal etiladi.

